
Eguberri On 

Eguberri on! Nori opa? Nori ez? 
Zapalketa betean gaudelarik ere, iji, 

uju, barre eta paso egiten dutenei, ez 
diegu atsekaberik eman nahi. Eta gure 
«Eguberri on»ik ez honentzat. Aski eta 
sobera dute halakoek zoriontsu sendi-
tzeko: soldata onak, bazkari galantak. 
ohore eztiak, «consenso» ugariak, 
«pacto» izkutu eta sofistikatuak, saldu-
keria etengabeak... Bake arrosan bizi 
dira. Beude horretan. Berak gu gabe 
poziago, eta gu berak gabe... sodioa 
uretatik aparte bezalatsu: erre gabe gu-
txienez. 

Eguberi on, beraz, anaiaren zoritxa-
rrak, «normal izaz io» betean egon 
arren, oraindik hunkitzen zaituen guz-
tioi. 

Eguberri on bihotzez. Ipar eta He-
goaldean aberriaren hizkuntzaren alde 
apalki ehunka euskaltegitan etengabe 
saiatzen zaretenoi. 

Eguberri on bihotzez, hamaika uda-
letxetan, handi zein txiki, aberrigintza 
lan eskergabeari eusten diozuenoi. 

Eguberri on bihotzez, lantegi giza-
gabe eta doilorretan langileei euskal gi-
zarte sozialistaren esperantza zabaltzen 
diezuen guztioi. 

Eguberri on bihotzez, Iparralde 
arroztu eta okupatu horretan, nola edo 
hala borrokari eta borrokalariei eusten 
diezuenoi. 

Eguberri on bihotzez, Fraintziako 
eta Espainiako gartzeletan egunetik 
egunera bizia itzurtzen ari zaizuela etsi-
penez erreparatzen duzuen anai-arreba 
maiteoi; eta eguberri on bihotzez preso 
dauden abertzale fin horietaz nekagaiz-
kiro arduratzen zareten guztioi. 

Eguberri on bihotzez, Arjelian, 
Cuban, Cabo Verden, Sao Tomén, 
Ecuadorren, Panaman, urruntasunez 
orotutako deportazio gupidagabe ho-
rretan, zeuen urterik onenak -inpe-
rioa-ren mesedetan galtzen ari zareten 
aberkideoi... 

Eguberri dirdaitsu, azkenik, betirako 
berantegi bada ere, euskal askatasune-
rako aldapa gaitz honetan behinola 
dena galdu zenuten gudari miresgarri 
guztioi. 

Zuoi bai. Zuoi, bihotzez; Eguberri 
on! 

